
lIIih-/((b mil-ijCltl-J0il' 'I 

I I-Mamis, it-tieni jum tat-Tridu tal-festa ta' San Duminku ,.--_.2.-___ -" 
ta' Guzman fil-Belt Valletta, wara l-funzjoni fil-knisja, 

ikun hemm iI-marc. Dakinhar, fost triqat omajn, iI-banda 
tghaddi minn dik il-parti ta' Triq I-Isptar il-Qadim bejn Triq 
il-Merkanti u Triq ir-Repubblika. Meta tinZel nofs triq, trid 
jew rna tridx, iI-banda jkollha tieqaf ghax it-triq tkun okkupata 
minn corma partitarji tal-festa (kollha tal-istess familja) jieklu 
u jixorbu kemm kemm jitrejqu, u hemmhekk iI-banda ddoqq 
iI-marc, Il-PicCinin; muzika tal-mibki u wisq bravu Surmast 
Carmelo Zammit u kliem tat-tifla l-kbira tal-Piccinin stess. 
Issa saret tradizzjoni u l-ebda President, lanqas dak tas-Socjeta Filarmonika King's 
Own, rna johlom Ii qatt xi darba jista' jibdilha jew inenmha. 

Minhabba l-protezzjoni tad-data, f'din il-kitba m'iniex sa nsemmi ismijiet, u 
sewwasew minhabba l-protezzjoni tad-data, lanqas m'jien sa nghidilkom meta 
ktibtha. Dan l-annar, wiehed minn neputijiet tieghi, Ii jigi t-tifel il-kbir tat-tifla 
z-zghira tal-Piccinin, stqarr mieghi Ii kien inkwetat bil-kbir u bilkemm kien qed 
jorqod billejl ghax kien qed jahseb Ii ghad jasal mien meta anna kollha rna nkunux 
hawn, u Ii fit-tieni jum tat-tridu, iI-banda tghaddi minn Triq I-Isptar il-Qadim, u 
minkejja Ii rna jkun hemm hadd jokkupa t-triq, iI-banda tieqaf u ddoqq iI-marc 11-
Piccinin u hadd rna jkun jaf ghaliex! 

Min kien il-PicCinin? II-Piccinin kien mizzewweg u kien iffissat fuq il-family 
planning. Infatti kellu tmint itfal; erba' subien u erbat ibniet. Min hu tal-eta tieghi, 
u anki xi ftit izghar ukoll, jaf min kien il-Piccinin, ghax aktarx Ii meta kien ghadu 
zghir, kien jixtri l-helu minghandu hu u sejjer l-iskola. Kellu hanut in-naha t'isfel 
ta' Triq ir-Repubblika, quddiem il-hanut ta' Zeppi I-Galluwa u quddiem il-hanut tal­
Mamruni. II-British Empire Bar kien wiehed minn dawk Ii, dari, konna nghidulhom 
hanut tat-te jew tal-kafe, imma minnu la qatt inbiegh te u lanqas kafe. Jekk trid, tista' 
tghid Ii kien hanut tal-inbid imma nbid mill-anqas kien jinbiegh fih. Minn dan il­
hanut, il-Piccinin kien ibigh dak kollu Ii kienu jridu t-tfal minn mien ghal mien. 
U I-PicCinin, minkejja Ii rna kienx tal-iskola, kien ingenjuz u kien jaf ezatt xi jrid 
il-poplu. II-mara tieghu tghidx kemm kienet tiehu pacen2ja bih, ghax minn kull haga 
Ii kienjohlom biha, kienjaghmel industrija. 

L-ewwel rna niftakar Ii !Iolom kien b'dawk Ii t-tfal isejhulhom 'ix-xorti' Ii rna kien 
xejn hlief romblu tal-karti, Ii mohbija fih kont issib xi sorpriza zghira; xi ftit helu 
rqiq flirnkien rna' xi affarijiet ckejknin tal-Ioghob bhal, nghidu anna, xi suffara tal­
landa, curkett tal-plastic, boxxla daqs munita ta' ghoxrin centezmujew xi kalamita 
zghira tajba biss biex tigbor il-Iabar tar-ras. Maga ta' xejn, vern, innna tiskanta kif it­
tfal kienu jiggennu ghalihom dawn l-oggetti; forsi minhabba I-element ta' sorpriza 
ghax kont tonfoq sold u lanqas biss tkun tafx'sa ssib. II-PiCcinin mill-ewwel gharaf 
is-seher Ii ghandu l-bniedem ghal dak kollu Ii mhuwiex maghruf, u minghajr rna 
kellem lill-MDC, telaq bil-progett bil-gass mal-pjanca. Ghall-ewwel ghamel ftit, 

speci ta' pilot project, biexjara kif imur, u meta nhatfu fi ftit tal-hin, telaq bil-mass 
production. Ghamel zmien, id-dar, kull fejn tara kartun u kartonCin, karti tal-gazzetti, 
brown paper u karti tat-tajr, boroz ta' kull kwalita ta' helu rqiq u kkulurit flimkien rna' 
boroz u kaxxi ta' trinkets, toys daqs nitfa u lucky charms. U I-Piccinin erhilujitwi u 
jqatta' l-karti u l-kartun,jirrombla fuq bicca lasta ta' xkupa, biex igibhom ghat-tond, 
jaghlaq ir-romblu minn naha wahda, min-naha l-ohra jitfa' xi zewg helwiet u xi 
lucky charm, daqqa wahda u daqqa tnejn, skont kif kien idoqqlu dak il-hin, jaghlaq 
ir-romblu min-naha l-ohra u jistivah fil-kaxxa lest ghall-bejgh. Darba, f'wiehed 
mix-xorti, fettillu jixhet munita ta' tliet soldi; dik Ii konna nghidulha skorfina, u 
t-tfal tghidx kifiggennu, kulhaddjiffolla forsijsib xortih. 

Meta l-industrija tax-xorti bdiet tmajna, l-aktar minhabba kompetizzjoni qawwija 
minn barra l-pajjizjew, ahjar, meta t-tfal indunaw kennn kien qedjahdimhom tajjeb 
tal-hanut, il-PicCinin hoIom bil-Iollipops tas-silg. L-istess, wara pilot project u prova 
ta' gimgha, xtarafridge biji-eezer akbar biex ikun jista' jlahhaq mal-produzzjoni. 
Ghamel zmien, kull fejn tara fliexken vojta tal-inbid mahsulin u lesti biexjimtlew bl­
ilma ta' kulliewn, bl-essenza, biz-zokkor u bil-kulur; bl-ahmar tal-frawli, bl-orangjo 
tal-Iaring, bI-abjad tal-Iewz morr, bl-ahdar tal-menta u bl-isfar tas-sensation. X'ma 
jiggennux it-tfal! Jiehdu wahda, u wara ftit, tarahom gejjin ghal oilia ta' lewn jew 
toghma differenti. U s-soldi gtnielhomjingemghu fil-kexxun tal-PicCinin. 
Imma din l-industrija kellha zvantagg ewlieni; kienet stagjonali wisq; fis-sajf 
tfur bix-xoghol, u fix-xitwa fridge kbira tibda taraha ingombru u kapital rieqed. 
Il-PicCinin ried isib xi haga aktar perrenni; Ii tfendi s-sena kollha. Kien hawn Ii 
gietu I-idea tal-industrija tal-patata. Anki f'din, ghall-ewwel beda bi ftit, fil-bonna 
tal-kcina tad-dar. Imma hekk kif intebah Ii n-nies kienu qed jiggennu ghall-patata 
tieghu (l-aktar in-nisa!) malajr beda jespandi. Mill-kCina nizel fil-bitha, xtara 
skieken apposta, bramel, banjijiet, borom u passaturi kbar u investa I-flus f' burners 
Ii l-fjarnmi taghhom donnhom kienu gejjin dirett mill-infern, patata bl-ixkejjer u 
zejt bit-tankijiet. Ta' ingenjuz Ii kien, hadem slicers apposta biex iqatta' l-patata 
rqiqa biex, flimkien mac-chips, joffri wkolll-ghazia tal-crisps. Ix-xfafar ta' dawn 
is-slicers tghidx kemm kienu jaqtghu! Mhux l-ewwel darba Ii, xi wiehed minna, 
halla l-kappell ta' subghu jigri mal-crisps! "Intom, jekk jigu tal-Health & Safety, 
thalluhornx f~jn jidhru!" kien jghidilna. Ghamilna zmien, id-dar kulhadd jaghti 
daqqa t'id iqaxxar il-patata,jahsillm,jqattaghha,jaqliha,jaghtiha l-melhjew il-filfeI, 
skont il-kaz, jimlieha fiI-boroz u jehodha l-istabbiliment tan-naha t'isfel ta' Triq ir­
Repubblika fejn, x' aktarx iva milli Ie, diga kien ikun hemm in-nies qed jistennewha; 
tajba u tahraq! Biex ilahhaq mat-taIba dejjem tizdied, sa anki wiehed impjegat dahhal 
mieghu; illumjinsab irtirat gewwa Missisauga, Toronto I-Kanada; hemm minjghid 
Ii ghax ghaqqadhom kemm dam jahdem hawn u hemm ukoll xi whud Ii jghidu Ii 
mar hemm biex rna jxomrnx aktar ir-riha tqila taz-zejt moqli! Imma, b'danakollu, 
tahsbu Ii I-PicCinin kien kuntent u sodisfatt? Xejn minn dan! Jien u int forsi konna 
nabbastaw imma mhux entrepreneur bhahna kien il-PicCinin! 

Kull min ghandu naqra business acumen jaf Ii, fin-negozju, Jannar u Frar huma 
meqjusin bhala the lean months; iI-lollipops tas-silg ikun ghadu rna bediex 

ikompli fpagna 54 ... 
FESTA 2017 53 



... ikomp/i minn pagna 53 

Pawlu Piccinino, 
II-PicCinin 

Zmienhom u l-kilba ghall-hobz biz-zejt u c-chips bil­
filfel tal-PicCinin tkun ghadha ma bdietx taghmel taghha. 
Entrepreneur ingenjuZ bhall-PicCinin lanqas xahrejn ma 
ghandu sabar jistenna l-kummec jerga' jibda jirranka. 
Dejjem jara x'sa jivvinta! Kien il-kamival Ii nebbhu 
jibda jaghmel il-maskri. Ghall-ewwel ma kontx tkun taf 
x' qed jaghmel, ghax ma kien jghid IiI hadd. Jibda jitlob 
IiI dak u lill-iehor jaghmillu template, ghax hu ma kienx 
jaf ipingi, iqasqasha, ihatiez ghexieren minnha fuq folji 
tal-kartun, xtara puncher apposta biex ikun jista' jaqta' 
t-toqob ghall-ghajnejn, jizbogh, iwannal u jzejjen, zewg 
rubber bands fit-truf u ejja ha mmoITU. Maskri tal­
karnival ta' kull ghamla usura, u ghal mument, it-tfal 
insew il-lollipops u I-crisps u s-soldi kienu jonfquhom 

fil-maskri sbieh migjubin Malta mill-Venezja tal-immaginazz.joni fertili tal-PicCinin. 
F'Malta, il-kamival is-sena koUha, imma l-istagun tal-maskri tlitt ijiem biss idum. 
Forsi wara s-success Ii kellu bil-patata, il-PicCinin ra daqsxejn kbir u lahaq iggoffa 
xi ftit. Maskri lesti kellu wisq aktar milli qatt seta' jbigh fil-gimgha tal-karnival, u 
ghalhekk, kif ghadda z-zmien tal-bluha, dawk Ii kien fadallu stivahom puliti fil­
kaxxi u refaghhom biexjinbieghu s-sena ta' wara. 

Wara l-kamival jibda stagun gdid, u maz-ziffahelwa tar-rebbiegha, il-PicCininholom 
bit-tajr tal-karti. Mhux ghax il-bejgh tal-patata ma jkunx sejjer tajjeb, imma ghax 
il-Piccinin tghallem Ii fin-negoz.ju qatt ma ghandek taghmel il-ba,jd kollu f'qoffa 
wahda; tajjeb Ii tiddiversifika. F'daqqa wahda, kull fejn jilmhu ghajnejk bd~jt tara 
riZmi tal-karti tat-tajr ta' lwien differenti, qasab, kolla u kobob tal-ispag. Il-fabbrika 
tal-maskri malajr inqalbet biex tibda tipproduCi t-ta,jr; ta,jr ta' kull daqs, ghamla u 
sura. L-immaginazzjoni biss setghet twaqqfu. Flimkien mat-tajr konvenzjonali, 
fittex Ii jkollu a competitive edge billi beda johloq tajr fantastiCi, Ii t-tfal qatt ma 
kienu raw bhalhom qabel; tajr forma ta' annimali differenti, l-aktar dawk Ii jtiru; 
ta,jr forma ta' a,jruplan; sahansitra, ta,jra forma ta' Tork tal-Barbarija ghamel darba. 
U meta bdiet toqrob it-Tazza tad-Dinja, hargilhom ukoll it-tajr tal-Inglizi, tat­
Taljani, tal-Germanizi u tal-BraZil. Mhux ta' b'xejn Ii, wara l-iskola, it-tfal kienu 
jghaddu sal-hanut tal-Piccinin biex jaraw l-annar kollezzjoni ta' ta,ir mahluqa mill­
immaginazzjoni fertili ta' dan l-istilista, inventur ingenjuZ, u bilkemm jemmnu Ii 
I-Piccinin huwa Malti bhalna! 

Min kien il-PicCinin? Il-PicCinin kien stot:.ia Ii kellha bidu umli u mudest imma xorta 
wahda hija storja ta' innovazz.joni u success. Mhux ta' xejn Ii, meta tasal fejn kien 
joqghod il-Piccinin, iI-banda tieqafu ddoqq iI-marc tieghu! Jekk kien hawn min ra 
IiI Malta tinbidel; jekk illum Malta ghandha ekonomija b'sahhitha, qed issir l-aqwa 
fl-Ewropa u l-gid qed jasal ghand kuThadd, biex inkunu tassew gusti, irridu wkoll 
niftakru u naghtu l-mertu Ii jixraq IiI ghadd ta' pijunieri bhalma kien il-PicCinin tal­
British Empire Bar. 

54 FESTA 2017 


